
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

ՈՐՈՇՈՒՄ

2 հուլիսի 2014 թվականի №237Ա
քաղ. Երևան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2014 ԹՎԱԿԱՆԻ ԱՊՐԻԼԻ 9-Ի №79Ա ՈՐՈՇՈՒՄՆ ԱՆՎԱՎԵՐ ՃԱՆԱՉԵԼՈՒ ՄԱՍԻՆ ԴԻՄՈՒՄԸ ՄԵՐԺԵԼՈՒ ԵՎ ՈՐՈՇՈՒՄՆ ԱՆՓՈՓՈԽ ԹՈՂՆԵԼՈՒ ՄԱՍԻՆ

 Հաշվի առնելով, որ՝
ա) 2014 թվականի հունիսի 3-ին Հայաստանի Հանրապետության հանրային ծառայությունները կարգավորող հանձնաժողով (այսուհետ՝ Հանձնաժողով) են դիմել Երևան քաղաքի Ծիծեռնակաբերդի խճուղու 1/3 հասցեի բազմաբնակարան շենքի (այսուհետ` բազմաբնակարան շենք) բնակիչներ Ա. Հարությունյանը, Վ. Հարությունյանը, Ա. Գալստյանը, Ր. Քալեջյանը, Հ. Ափոշյանը (այսուհետ՝ Բնակիչներ)՝ խնդրելով անվավեր ճանաչել Հանձնաժողովի 2014 թվականի ապրիլի 9-ի «Երևան քաղաքի Ծիծեռնակաբերդի խճուղու 1/3 հասցեի բազմաբնակարան շենքի սպառման համակարգն էլեկտրական ցանցին միացնելու մասին» №79Ա որոշումը (այսուհետ՝ Որոշում),
բ) «Վարչարարության հիմունքների և վարչական վարույթի մասին» Հայաստանի Հանրապետության օրենքի 75-րդ հոդվածի 2-րդ մասի համաձայն՝ վարչական բողոքը քննարկվում է բողոքարկված վարչական ակտի իրավաչափության տեսանկյունից, իսկ հայեցողական լիազորության իրականացման դեպքում` նաև նպատակահարմա-րության տեսանկյունից, 

գ) 2014 թվականի մարտի 26-ին Հանձնաժողովի 2006 թվականի դեկտեմբերի 27-ի №358Ն որոշմամբ հաստատված էլեկտրական էներգիայի մատակարարման և օգտագործման կանոնների (այսուհետ՝ Կանոններ) 13.8-րդ կետի համաձայն անհատական որոշում ընդունելու նպատակով Հանձնաժողով էր դիմել «Հայաստանի էլեկտրական ցանցեր» փակ բաժնետիրական ընկերությունը (2014 թվականի մայիսի 26-ի №04-ԵԲ-436 գրություն)՝ ներկայացնելով բազմաբնակարան շենքի մի խումբ բնակիչների 2014 թվականի փետրվարի 20-ի՝ իրեն ուղղված դիմումի պատճենը, որով բնակիչները խնդրել են կառուցապատող ընկերության բացակայության և բնակարանների սեփականության վկայականների առկայության պայմաններում բազմաբնակարան շենքի սպառման համակարգը միացնել էլեկտրական ցանցին, 

դ) Կանոնների 13.8-րդ կետի համաձայն՝ Հանձնաժողովը, սպառողի և մատակարարի շահերի հավասարակշռման նպատակով, առանձին դեպքերում, ինչպես նաև պետական կամ տեղական ինքնակառավարման մարմինների կողմից մատակարարին տրամադրվող իրավունքների, թույլտվությունների, եզրակացությունների կամ այլ փաստաթղթերի պատճառով սույն կանոնների 13.4 և 13.5 կետերում նոր սպառման համակարգն էլեկտրական ցանցին միացման համար սահմանված ժամկետների պահպանման անհնարինության դեպքում` մատակարարի կամ դիմող անձի դիմումի հիման վրա, կարող է ընդունել էլեկտրական ցանցին միացման անհատական որոշումներ, 
 ե) Կանոնների 13.1-րդ կետի համաձայն՝ բազմաբնակարան շենքերի սպառման համակարգերն էլեկտրական ցանցին միացման համար դիմումը ներկայացնում, մատակարարի հետ միացման պայմանագիրը կնքում և միացման վճարները վճարում է կառուցապատողը, 

զ) «Հայաստանի էլեկտրական ցանցեր» փակ բաժնետիրական ընկերության և «Միլլար» սահմանափակ պատասխանատվությամբ ընկերության (այսուհետ՝ Կառուցապատող) միջև բազմաբնակարան շենքի սպառման համակարգի էլեկտրական ցանցին միացման նպատակով 2010 թվականի մարտի 29-ին կնքվել է №E0400195.P միացման պայմանագիրը (այսուհետ՝ Պայմանագիր),
 է) «Հայաստանի էլեկտրական ցանցեր» փակ բաժնետիրական ընկերությունն ամբողջությամբ ավարտել է Պայմանագրի կատարման համար անհրաժեշտ աշխատանքները, սակայն Կառուցապատողը չի վճարել միացման վճարը, որի հետևանքով Բնակիչները զրկվել են Կանոններով ամրագրված իրավակարգավորումների շրջանակում էլեկտրական ցանցին միացման հնարավորությունից,
ը) «Հայաստանի էլեկտրական ցանցեր» փակ բաժնետիրական ընկերությունը Բնակիչների սպառման համակարգն էլեկտրական ցանցին միացման պարտավորությունը, համաձայն Պայմանագրի, կրում է Կառուցապատողի կողմից Պայմանագրով ստանձնած պարտավորությունների ամբողջական կատարումից հետո,
թ) Կանոնների 13.1-րդ կետի համաձայն՝ մատակարարը նոր սպառման համակարգն էլեկտրական ցանցին միացման համար գանձում է Հանձնաժողովի 2007 թվականի դեկտեմբերի 21-ի «Նոր սպառողի կամ սպառողի վերակառուցվող սպառման համակարգն էլեկտրական ցանցին միացման վճարները հաստատելու մասին» №659Ն որոշմամբ հաստատված միացման վճարներ, 
ժ) Որոշմամբ Բնակիչների համար ամրագրված՝ էլեկտրական ցանցին միացման այլընտրանքային լուծում պարունակող իրավունքի իրացման համար անհրաժեշտ միացման վճարների վճարման պահանջը բխում է «Էներգետիկայի մասին» Հայաստանի Հանրապետության օրենքի 5-րդ հոդվածի 1-ին մասի «դ» կետով ամրագրված սպառողների և էներգետիկայի բնագավառի տնտեսավարող սուբյեկտների իրավունքների պաշտպանության ապահովման և շահերի հավասարակշռման սկզբունքից, 
ժա) վարչական բողոքի քննության արդյունքում Հանձնաժողովի աշխատակազմը փաստել է, որ Որոշման ընդունման իրավաչափությունը բխում է Կանոնների 13.8-րդ կետի կարգավորումից¸ որի շրջանակում Հանձնաժողովի ընդունած անհատական որոշմամբ Բնակիչների համար ամրագրվել է էլեկտրական ցանցին միացման այլընտրանքային լուծում պարունակող իրավունքի իրացման հնարավորություն, այլ ոչ թե պարտականություն: Ընդ որում, Որոշումը չի սահմանափակում Բնակիչների՝ իրենց սպառման համակարգի էլեկտրական ցանցին միացման պահանջը Կառուցապատողի հետ առկա պայմանագրային դաշտում լուծելու՝ Հայաստանի Հանրապետության օրենսդրությամբ ամրագրված իրավունքը, 
և ղեկավարվելով «Վարչարարության հիմունքների և վարչական վարույթի մասին» Հայաստանի Հանրապետության օրենքի 76-րդ հոդվածի 1-ին մասի «բ» կետով՝ Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Մերժել Հայաստանի Հանրապետության հանրային ծառայությունները կարգավորող հանձնաժողովի 2014 թվականի ապրիլի 9-ի «Երևան քաղաքի Ծիծեռնակաբերդի խճուղու 1/3 հասցեի բազմաբնակարան շենքի սպառման համակարգն էլեկտրական ցանցին միացնելու մասին» №79Ա որոշումն անվավեր ճանաչելու վերաբերյալ բազմաբնակարան շենքի Բնակիչների դիմումը՝ Որոշումը թողնելով անփոփոխ:
2. Բնակիչներին՝ ընդունել ի գիտություն, որ սույն որոշումն ուժի մեջ մտնելու պահից երկամսյա ժամկետում կարող է բողոքարկվել Հայաստանի Հանրապետության հանրային ծառայությունները կարգավորող հանձնաժողով կամ Հայաստանի Հանրապետության վարչական դատարան:
3. Սույն որոշումն ուժի մեջ է մտնում ստորագրման պահից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝ 
 
Ռ. ՆԱԶԱՐՅԱՆ 
 ք.Երևան

 2 հուլիսի 2014թ.

